
Verse I

Di mo na nasasambit  ang dating laging bukambibig
na mahal ako hanggang langit.
Di mo na hinihiling sa kislap ng mga bituin
na walang hanggang magkapiling.

Verse II

Di mo naitatago, mga sulyap mo sa malayo,

ang ibang ngiti sa labi mo.
Ang ningning sayong mata, larawan na ba ng iba?

Sa pangarap ba siya’ng kasama?
Chorus

Puso ko’y nalulumbay, pangamba’y di mawalay.

Pag-ibig na tunay sa ‘kin pa ba alay?

May puwang ba sa puso mong di ko napunuan
at ngayon iba na’ng namamahay?
Verse III

Di mo na inaawit ang matamis na mga himig,

mga tula ng ating pag-ibig.
Pintig ng iyong puso, sabay pa ba sa pulso ko?

Ako pa ba ang buhay mo?

Repeat Chorus

Bridge

May ibang kandungan bang nagdudulot ng saya?

Pano nang pangako natin sa isa’t isa?

Di mo na ba inaasam ang pagsuyo ko, sinta?
Sana’y pawiin, sana’y hawiin sa puso ko ang pangamba.
Oh….ang pangamba.
